
Ɛ Yesus kɛ̀ mbɔmbu lɛpɔ nyɛ ɓejekɛ nde: «Temɔ yun tî
kuɗyukwɛ na. Wunɛ kɛ̂n mbɔmbu yi ́ tikɔ temɔ kɛ yi 
Njambiyɛ, tikɔ sendi temɔ nɛ mi. Mɛmbɛy 
ɓuɗyate kɛ tu̧ Saŋmbɛ.»



«Yo má ɗiy kinɛ ɓɛ ɗete na, ’ma mi ti ̀ lɛpɛ nyɛ wunɛ 
nde: Mi kɛ kɛ̀ kombile mbɛy tikɛ wunɛ na? Ŋgɛ mi si kɛ̀ 
kombile mbɛy tikɛ wunɛ, mi ta yɔkwɛ nɛ kɔkɔ nje ɓu̧
wunɛ, nɛ́ wunɛ ɗiy sendi kɛ mbɛy te yi mi ɗiyɛ kɛte kɛ́.»



Yo mi Jaŋ te maŋ wun, wusɛ saŋgwate sinɛ ɓe 
Yesus. Yo ɗete, sinɛ wunɛ kɛ saŋgwa nɛ 
nyaŋgwɛ mɛbɔnɛ. Sinɛ wunɛ hɛnɛ kɛ 

namɔ. Hɛ kɛ kelɔ tiŋ, wusɛ 
hɛnɛ kɛ̀ nɔ mbɔmbu. 



Ɓo ɓoŋma mi ɓetɛ kɛ wɛtɛ kiriŋgira nde 
Patmos, kɛto mi lɛpima mɛlɛpi mɛ Njambiyɛ, 
lɛpɔ sendi mɛyasi mɛte yi Yesus punja 

nyɛ mi kɛ́ nyɛ ɓomɔ.



Kɛ kiya ŋgimɔ te ɛ Kimɔ Sisiŋ ɗya̧ mi, ɛ mi ɓɛŋɛ wɛtɛ 
siya ɓekumande kɛ ɗyoɓɔ nɛ̀ wɛtɛ mumɔ mɛtiɗyɛ kɛte.



Ɛ mi wokɛ mɛyasi hɛnɛ te yi Njambiyɛ kusuma, yikɛ yi 
ɗiyɛ kɛ ɗyoɓɔ nɛ̀ kɛ mɛnɛti nɛ̀ kɛ nji̧ mɛnɛti nɛ̀ yi ɗiyɛ 
kɛ maŋ. Mi wokuma mɛyasi mɛte 
hɛnɛ kɛ lɛpɔ nde: «Wusɛ hɛnɛ 
sômbila yɔkɔ ɛ kɛ mɛtiɗyɛ kɛ siya 
ɓekumande kɔ ɓenɛ *Mɔnɔ 
Sam. Wusɛ 
ŋgâna ɓo, 
lukse ɓo, 
duwɛ nde, 
ɓo nɛ ɗeti 
kpo nɛ kpo.»



Ɛ mi ɓɛŋɛ ɗya te yi Njambiyɛ, jɔnja Yerusalɛm kɛ piyɛ 
wulɛ pɛ yi Njambiyɛ kɛ ɗyoɓɔ. Njambiyɛ kombila yo 
mbɛri yaŋa nda ŋgɔndu nya te ɛ kombile yotu yi ́ nyiŋɛ 
nɛ tu̧ gwaki kɔ. Ɛ mi wokɛ wɛtɛ ɗetina mɛn kɛ lɛpɔ 
wulɛ kɛ siya ɓekumande nde: «Nɛ ɓɛ̂ŋa, 
mbɛy te yi 
Njambiyɛ ɗiyɛ 
kɛte ɓenɛ ɓomɔ 
kɛ́, yokɛ. A ta 
ɗiyɔ ɓenɛ ɓo. Ɓo 
ta ɓɛ kandɔ ɗyenɛ. 
Njambiyɛ nɛ ŋguru 
wenɛ ta ɓɛ ɓenɛ ɓo, 
a ta ɓɛ Njambiyɛ wan.»



Kɛ kɔŋte, ɛ jaki Njambiyɛ kɔ teɗye mi wɛtɛ nyaŋgwɛ 
ɗuku te yi nɛ mɔrɔku mɛte yi nyɛ joŋgwɛ kɛ́. Mɔrɔku 
mɛte ɓa̧ nɛ ŋgɛnjɛ ŋgɛnjɛ, pupɔ nda wɛtɛ wumna 
tari nde kirisital. Ɗuku te sókulaŋgwɛ wulɛ kɛ siya 
ɓekumande te yi Njambiyɛ ɗiyɛ kɛte ɓenɛ *Mɔnɔ 
Sam kɛ́. Yo sókulaŋgwɛ ɓeŋgwɛ ɓembe mbaŋgo ɗya.



Ɗya te yeti kɛ pa diyɛ nde, yesɔ ɓenɛ ŋgwɛndɛ nyɛ̂ki 
mɛjasi kɛte na, kɛto yo nyaŋgwɛ mɛluksa mɛ Njambiyɛ 
nyɛ mɛjasi kɛ ɗya te. Lambo ɗya te, yo Mɔnɔ Sam.



Ma ko yiŋa mɛkele mɛ mɛmi, ko 
ɓotu ɓete ɓe kelɛ mɛkele mɛ 
nyɛ̧ nɛ̀ ja̧ ɓaka ti ́ nyiŋɛ kɛ 
ɗya te na. Siya ɓotu ɓete 
ɓe ta nyiŋɛ, yo ndi ɓaka 
ɓe ɗinɔ ɗyan kɛtinate
kɛ mɛkana mɛ joŋgwɛ 
te yi Mɔnɔ Sam.



«A ta titɔ misiɗyɛ hɛnɛ kɛ misi 
man. Ko sɔŋ ti ́ ɓɛ se na, ko 
mɛjaɓa ko wona yotu ko mɛbɔnɛ 
ti ́ ɓɛŋna se na, kɛto bosa mɛyasi 
ma si yambile ɓɔnɛ.» 



Ko mɛkita ti ́ ɓɛŋna se na. Siya ɓekumande te yi 
Njambiyɛ ɓenɛ *Mɔnɔ Sam ta ɗiyɔ kɛ mɔy ɗya. Ɓotu ɓe 
mɛsay ɓenɛ ta kelɔ mɛsay nyɛ nyɛ. Ɓo ta ɓɛŋɛ mbɔmbu 
wenɛ, ɗinɔ ɗyenɛ 
ta ɓɛ kɛtinate kɛ
mɛmbɔmbu man.



Ɛ mi ɓɛŋɛ ɓotu ɓete ɓe ma gwe ɓaka, ɓetomba nɛ̀ 
ɓɔnɔsikɛ kɛ tɛri kɛ mbɔmbu siya ɓekumande. Ɛ wɛtɛ 
mumɔ ɓutɛ yiŋa mɛkana. Ɛ nyɛ nje ɓutɛ wɛtɛ mɛkana 
sendi. Mɛkana mɛte mbɛte, yo mɛkana mɛte 
yi joŋgwɛ. Njambiyɛ pɛsima mɛlɛpi mɛ
ɓotu ɓete ɓe gwa̧ ɓaka ɓeŋgwɛ mɛkele 
man, ɓeŋgwɛ yasi te yi ɓa̧ kɛtinate 
kɛ mɔy mɛkana mɛnɔri 
kɛ́. Mumɔ hɛnɛ te yi 
ɓo ti ̀ dolɛ ɗinɔ ɗyenɛ 
kɛtinate kɛ mɛkana 
mɛ joŋgwɛ, ɓo ɓetima 
nyɛ kɛ matɔ ɗitɛ.



Kimɔ Sisiŋ nɛ̀ nya gwaki kɛ lɛpɔ nde: «Inja!» Mɔ te ɛ 
wokɛ mɛlɛpi maka kɔ lɛ̂pi nde: «Inja!» Mɔ te ɛ gwe 

yɛsiɗyɛ, a njâki. Mɔ te ɛ kwaɗyɛ hɔɓiye mɔrɔku mɛte yi 
nyɛ mumɔ joŋgwɛ, a hɔ̂ɓiya yo lalɛ nɛ gbɛlate. 



60 60

Yo nde, Njambiyɛ jekima kwaɗyɛ ɓotu 
ɓe mɛnɛti maka, ɛ nyɛ nyɛ nɛ Kikɔ 
Mɔnɔ wenɛ. Ɗete, mumɔ hɛnɛ ɛ ta 
tikɔ temɔ nɛ nyɛ, a ti ́ gwe yambile 

             na. Yasi wɛtɛ, a ta ɓɛ 
                nɛ joŋgwɛ te yi 
                 kpo nɛ kpo.



ROM 3:23
Yo nde, ɓomɔ hɛnɛ kelma mɛɓeyɔ, ɛ Njambiyɛ soŋɛ   

mɛluksa mɛnɛ kɛ yotu yan.

ROM 6:23
Ma sol te yi mɛɓeyɔ nyɛ mumɔ kɛ́, yo sɔŋ. Ma yasi wɛtɛ, 

yasi te yi Njambiyɛ nyɛ mumɔ nɛ gbɛlate kɛ́, yo joŋgwɛ te yi 
kpo nɛ kpo, kɛto sinɛ ɓe Nyaŋgwɛ Kumande wusu Krist 

Yesus mɛ saŋgwate.

ƁEHEBERE 9:27
Ma nda yo kponate nde, mumɔ gwâki ndi tu wɛtɛ, 

kɛ kɔŋte, Njambiyɛ kɛ pɛsɔ jɔsi nɛ kɛ́,



EFƐS 2:8,9
Ma yo kɛto Njambiyɛ nɛ ŋgikwa, yori yi nyɛ joŋgwa nɛ wunɛ 
kɛ́. A kél ɗete nɛ nje tikina temɔ te yi wunɛ tikɛ kɛ yenɛ kɛ́. 
Yo ti wúla kɛ yun nɛ ŋguru wun na. Yo ndi kɛto Njambiyɛ 

nyɛ́ki mumɔ yasi nɛ gbɛlate. Njambiyɛ tì joŋgwɛ wunɛ kɛto 
yiŋa kimɔ mɛkele mɛte yi wunɛ kelma kɛ́ na, kambɔ mumɔ 

mɛ nje ɓendiɗye yotu nɛ.

ROM 10:9,10
Yo nde, ŋgɛ wɛ punjɛ lɛpɔ nɛ gbas gbas nɛ numbu yɔ nde, 
Krist nyɛ Nyaŋgwɛ Kumande, ŋgɛ wɛ jayɛ kɛ temɔ yɔ nde, 
Njambiyɛ womiya nyɛ soŋɛ kɛ njoka ɓemuŋ, yite Njambiyɛ 
ta joŋgwɛ wɛ. Kɛto, yo nɛ nje tikina temɔ te yi wulɛ ndi kɛ 
mɔy temɔ mumɔ kɛ́ kelɛ nde, Njambiyɛ pɛ̂si nde, a mɛ nɛ 
ŋgbeŋ kɛ mbɔmbu wenɛ. Sendi, yo nɛ nje jayna Njambiyɛ 

nɛ gbas gbas yi pundɛ kɛ numbu mumɔ kɛ́ kelɛ nde, 
Njambiyɛ jôŋgwɛ nyɛ.



JAŊ 3:16,17
Yo nde, Njambiyɛ jekima kwaɗyɛ ɓotu ɓe mɛnɛti maka, 
ɛ nyɛ nyɛ nɛ Kikɔ Mɔnɔ wenɛ. Ɗete, mumɔ hɛnɛ ɛ ta tikɔ 
temɔ nɛ nyɛ, a tí gwe yambile na. Yasi wɛtɛ, a ta ɓɛ nɛ 
joŋgwɛ te yi kpo nɛ kpo. Kɛto, Njambiyɛ ti ma njésikwɛ 
Mɔnɔ wenɛ kɛ mɛnɛti maka, na nje jɔse ɓomɔ na. Yasi 

wɛtɛ, a tomma nyɛ njesɛ nde, na kwa̧ nɛ 
nje nɛ joŋgwɛ nɛ ɓo.

1 JAŊ 5:11-13
Yasi te yi Njambiyɛ lɛpima nyɛ wusɛ kɛ́, yo nde, a nya wusɛ 
joŋgwɛ te yi kpo nɛ kpo. A kwaŋma nɛ Mɔnɔ wenɛ yí nyɛ nɛ 
wusɛ yo. Mɔ te ɛ ɗiyɛ saŋgwate nɛ Mɔnɔ, mɔ te nɛ kpasa 

joŋgwɛ. Ma mɔ te ɛ yeti saŋgwate nɛ Mɔnɔ Njambiyɛ na, a 
kinɛ kpasa joŋgwɛ na. Wunɛ ɓotu ɓete ɓe tikɛ temɔ kɛ ɗinɔ 
Mɔnɔ Njambiyɛ ɓaka, mi kɛtima mɛyasi maka kɛnjɛ wunɛ, 
nɛ́ wunɛ duwɛ nde, wunɛ mɛ nɛ joŋgwɛ te yi kpo nɛ kpo. 

